
1. Dan huwa appell tal-konvenut minn sentenza i,
wara li ¢ahdet eccezzjonijiet ta’ preskrizzjoni mressga
minnu, ikkundannatu jhallas arretrati ta’ kera u danni ghal
hsarat fil-post li kien mikri lilu, u ¢ahdet ukoll kontro-talba
tieghu biex l-attur ihallas ghal xoghlijiet li ghamel il-

konvenut.

2. ll-fatti relevanti huma dawn: il-konvenut kien jikri
minghand [-attur fond fil-Fgura li minnu gie Zzgumbrat

fOttubru tal-2000 wara sentenza tal-Bord li jirregola I-
Kera. Billi I-konvenut kien waqa’ lura fil-hlas tal-kera |-
attur fetah din il-kawza tallum u talab il-hlas ta’ erbat elef u
mitejn lira (Lm4,200) — dags disat elef, seba’ mija u tlieta u
tmenin euro u sebgha u tletin ¢entezmu (€9,783.37) —
bhala kera jew kumpens ghall-okkupazzjoni tal-fond u
mitejn lira (Lm200) — dags erba’ mija u sitta u sittin euro u
ghoxrin ¢entezmu (€466.20) — ohra bhala danni ghal
hsarat li I-attur jghid illi I-konvenut ghamel fil-fond.

3. ll-konvenut ressaq l-e¢cezzjoni, fost ohrajn, ta’
preskrizzjoni ta’ hames snin tant |-art. 2156(¢) tal-Kodici
Civili ghat-talba ghall-arretrati ta’ kera u ta’ sentejn taht I-
art. 2153 ghat-talba ghad-danni, u I-e¢¢ezzjoni illi t-talba
ghal kera jew kumpens ghall-okkupazzjoni hija e¢cessiva.
Ressaq ukoll kontro-talba. Fisser illi, imgabbad mill-attur,
kien ghamel xoghlijiet fi proprjetajiet tal-attur, fosthom il-
fond li dwaru saret il-kawza, u ta’ dan ghandu jiehu erbat
elef, tliet mija u tmienja u hamsin lira (Lm4,358) — dags
ghaxart elef, mija u wiehed u hamsin euro u wiehed u

erbghin centezmu (€10,151.41). Ghalhekk
b’rikonvenzjoni talab il-hlas ta’ dan l-ammont.
4. L-attur ressaq |-ec¢¢ezzjoni illi r-rikonvenzjoni ma

tiswiex ghax fil-fond de quo ma sar ebda xoghol u I-
kontrotalba ma tohrogx mill-istess fatt li wassal ghall-
kawza. Ressaq ukoll ec¢ezzjoni ta’ preskrizzjoni ta’
tmintax-il xahar taht I-art. 2148(a) u ta’ hames snin tant I-
art. 2156 tal-Kodici Civili, u e¢éezzjoni illi parti mix-xoghol
saret fi proprjeta illi Ilum hija ta’ terzi.

5. L-ewwel qorti ¢ahdet I-e¢cezzjonijiet tal-konvenut,
lagghet it-talbiet tal-attur u c¢ahdet il-kontro-talba tal-
konvenut wara li ghamlet dawn il-konsiderazzjonijiet:
“‘Permezz ta’ din il-kawza Il-attur ged jitlob I-ammont dovut
ghall-kera ta’ garaxx fis-somma komplessiva ta’ erbat elef
u mitejn lira.

“ll-konvenut je¢cepixxi |-preskrizzjoni a tenur tal-art. 2156
(¢) tal-Kodi¢i Civili. Dan l-artikolu testwalment jipprovdi
ghall-perjodu ta’ preskrizzjoni ta’ hames snin ghal
“azzjonijiet ghall-hlas ta’ kera ta’ bini jew raba’.
“Madanakollu, jirrizulta mill-atti tal-kawza li wasslet ghall-
izgumbrament tal-intimat odjern mill-fond illi kienu saru
diversi interpellazzjonijiet ghall-hlas u fil-fatt kienet anke
saret skrittura bejn il-partijiet fl-1 ta” Novembru 2006.

“‘Ghaldagstant, |-e¢¢ezzjoni ta’ preskrizzjoni ged tigi
michuda.

“‘L-intimat jeccepixxi illi I-ammont mitlub huwa ec¢cessiv.
F’dan il-kuntest, il-qgorti tirreferi ghall-iskrittura li biha saret
il-lokazzjoni tal-fond kif ukoll ghax-xiehda tal-istess attur li
t-tnejn iwasslu ghall-konkluzjoni li I-kalkolu huwa korrett u
din I-e¢¢ezzjoni ged tigi mi¢huda wkoll.

“Ir-raba’ eccezzjoni tal-konvenut hija essenzjalment il-
kontro-talba u I-mertu taghha ser jigi kkunsidrat aktar ’il
quddiem.

‘L-attur fdin il-kawza ged jippretendi wkoll is-somma ta’
mitejn lira bhala danni li jghid li thallew mill-intimat fil-fond
in  kwistjoni. F’'dan il-kuntest I-intimat jeccepixxi |-
preskrizzjoni a tenur tal-art. 2153 tal-Kodi¢i Civili li
testwalment jipprovdi ghall-perjodu ta’ preskrizzjoni ta’
sentejn fkawzi ghall-hsarat.

“Galadarba l-attur odjern ottjena I-fond lura fis-sena 2000
permezz ta’ decizjoni tal-Bord li jirregola I-Kera u I-kawza
odjerna nbdiet fis-sena 2001, din l|-e¢¢ezzjoni ged tigi
mi¢huda wkoll.

‘Fil-mertu, it-talba ghall-hlas ta’ mitejn lira bhala danni
tinsab pruvata, specifikatament permezz tal-kuntratt ta’
kera li sussegwentement ikkonceda fih [-attur lil ¢ertu
Stefan Gauci fejn hemm referenza specifika ghall-fatt li
tliet mitt lira kera kellhom jigu mahfura minhabba x-xoghol
li kellu jsir fil-fond mikri.

“ll-konvenut fdin il-kawza ikkostitwixxa wkoll kontro-talba
fil-kkonfront tal-attur fejn talab I-ammont ta’ Lm4,358 bhala
prezz ta’ xoghlijiet esegwiti fil-fondi proprjeta tal-attur. L-
attur eccepixxa n-nullita tal-istess kontro-talba peress illi
fil-garage mertu tal-kawza ma sar ebda xoghol u ghalhekk
it-talba rikonvenzjonali ma tohrogx mill-istess fatt.

“ll-qgorti tibda biex tirrimarka illi dawn il-grati fhafna
okkazjonijiet esprimew ruhhom fir-rigward ta’ dawk |-
elementi necessarjament ezistenti sabiex tirnexxi kontro-
talba, istitut li jipprovdi ghalih I|-art. 396.

“Fil-kawzi, il-konvenut jista’ jaghmel kontro-talba kontra I-
attur, basta li din il-kontro-talba tkun konnessa mat-talba
tal-attur kif sejjer jinghad hawn taht:

“a) Meta I|-kontro-talba tal-konvenut tkun gejja mill-
istess fatt, jew mill-istess kuntratt jew titolu li minnu tkun
gejja t-talba tal-attur; jew

‘b) Meta l-iskop tal-kontro-talba tal-konvenut huwa i
jpaci I-kreditu mitlub mill-attur, jew li b’kull mod iehor igib
fix-xejn I-azzjoni tal-attur jew li jimpedixxi |-effetti taghha.”
‘Issa  jirrizulta mix-xiehda  tal-istess konvenut
rikonvenzjonant ... illi x-xoghol li sar fil-garaxx kien
effettivament li ghaddew il-katusi tal-ilma u drenagg biex
jigu serviti I-appartamenti sovrastanti I-garaxx in kwistjoni.
L-istess Cutajar fil-mori tal-kawza obbliga ruhu li jipprovdi
prospett dettaljat tax-xoghol li sar fil-garaxx. Dan il-
prospett ma wasal qgatt fl-atti tal-kawza.

‘Ghalkemm gew imressqa xi xhieda li kkonfermaw i
hadmu fuq inkarigu ta’ Cutajar fuq l-istess binja, ma
ngabet ebda prova konvincenti li sar xoghol fil-garaxx hlief
li ghaddew il-katusi li jservu I-appartamenti. Ir-ritratti esibiti
nnifishom juru fond fi stat ta’ abbandun.

“... Cutajar isemmi somma ta’ Lm1,260 ghal xoghol
konness mal-garaxx izda ma jsostniha bl-ebda dokument,
a kuntrarju tax-xoghol esegwit fl-appartamenti li tieghu
hemm kont dettaljat.

‘Fic-cirkostanzi, ghalhekk, il-gorti hi tal-fehma illi ma
jezistux i¢-Cirkostanzi imposti mil-ligi kif konsistement
interpretata minn dawn il-grati u cioe eodem negotio vel
contractu sabiex tirnexxi kontro-talba.”

6. ll-konvenut appella minn din is-sentenza b’rikors
tad-9 ta’ Marzu 2010. L-aggraviji tieghu huma erbgha:

7. dwar |-eccezzjoni ta’ preskrizzjoni tat-talba
ghall-hlas ta’ kera taht l-art. 2156(¢) tal-Kodici Civili;

8. dwar |-eccezzjoni ta’ preskrizzjoni tat-talba
ghall-hlas ta’ danni taht I-art. 2153 tal-Kodiéi Civili;

9. dwar |-e¢cezzjoni illi t-talba tal-attur hija
eccessiva; u

10. dwar il-validita tar-rikonvenzjoni.

11.  L-attur wiegeb fis-27 ta’ April 2010 biex ighid illi fil-
fehma tieghu l-appell ghandu jigi michud.

12. L-ewwel aggravju huwa dwar i¢-cahda tal-
ectezzjoni tal-preskrizzjoni tat-talba ghall-hlas ta’ danni
taht I-art. 2153 tal-Kodi¢i Civili. L-aggravju essenzjalment
ighid illi I-ahhar hlas tal-kera kien sar fI-1992, aktar minn
disa’ snin gabel ma nfethet il-kawza, u minn dakinhar
bdiet tghaddi |-preskrizzjoni.

13. Huwa minnu illi I-hlas jikser il-preskrizzjoni, izda I-
preskrizzjoni mhux bil-hlas biss tinkiser: tinkiser ukoll

meta d-debitur jaghraf dejn u meta I-kreditur jaghmel talba
ghall-hlas b’att gudizzjarju. Mill-process tal-kawza
guddiem il-Bord li jirregola |-Kera, li kien mehmuz mal-atti
tal-kawza tallum, jidher illi fl-1 ta’ Novembru 1996 (u mhux
2006, kif tghid, hazin, is-sentenza appellata) saret kitba
bejn il-partijiet li biha I-konvenut gharaf li, wara I-hlas li
kien sar fl-1992, kellu jhallas elf, tmien mija u sittin lira
(Lm1,860) bhala kera sad-19 t'Ottubru 1996. Fil-5 ta’
Novembru 1997 imbaghad saret sejha b’ittra gudizzjarja
ghall-hlas ta’ dan il-kera, u b’ittra gudizzjarja ohra tal-
istess data saret sejha ghall-hlas tal-kera li ghalaq fid-19
ta’ April 1997 u fid-19 ta’ Ottubru 1997. Dawn I-ittri
gudizzjarji gew notifikati lill-konvenut.

14.  ll-preskrizzjoni ghalhekk inkisret fl-1 ta’ Novembru
1996 u regghet inksiret fil-5 ta” Novembru 1997, u regghet
bdiet tghaddi minn dakinhar. llI-kawza tallum infethet fI-20
ta’ April 2001, angas minn hames snin wara, u ghalhekk
gabel ma ghalqet il-preskrizzjoni. Billi ghalhekk it-talba
ghall-hlas tal-kera ma hijiex preskritta, |-aggravju relativ
huwa michud.

15.  It-tieni aggravju huwa dwar il-preskrizzjoni tat-talba
ghall-hlas ta’ danni minhabba hsara fil-fond mikri. II-
konvenut appellant ighid illi d-danni mitluba mill-attur “jigu
minn fatti li mhumiex reati u langas ma huma
inadempjenza kuntrattwali”, u ghalhekk jaqghu bi
preskrizzjoni ta’ sentejn taht I-art. 2153 tal-Kodic¢i Civili. L-
ewwel qorti ¢ahdet |-e¢¢ezzjoni ghax I-attur “ottjena I-fond
lura fis-sena 2000 permezz ta’ decizjoni tal-Bord i
jirregola |-Kera u |-kawza odjerna nbdiet fis-sena 2001”.
ll-konvenut izda jghid illi I-preskrizzjoni tibda tghaddi minn
meta sehhet il-hsara u mhux minn meta I-attur kiseb lura I-
fond.

16. Fil-fehma ta’ din il-qorti I-ewwel gorti ghamlet sew
illi ¢cahdet I|-ec¢tezzjoni, ghalkemm mhux ghar-raguni
moghtija fis-sentenza appellata.

17.  L-obbligazzjoni tal-konvenut bhala kerrej illi jwiegeb
ghall-hsarat Ii jsiru matul il-kirja hija obbligazzjoni
kuntrattwali’ u jekk issir hsara l-obbligazzjoni tieghu li
jaghmel tajjeb hija wahda ex contractu u mhux ex delicto

! Art. 1561, Kod. Civ.

vel quasi. Ghalhekk ma tintlagatx bil-preskrizzjoni taht |-
art. 2153. It-tieni aggravju huwa ghalhekk michud.

18. It-tielet aggravju jolgot il-quantum tal-kera u tad-
danni. ll-konvenut appellant ighid hekk:

“... it-talba ta’ nlas ta’ Lm4,400 hija wahda ecécessiva u
dana stante illi -ammont ta’ arretrati ta’ kera jew kumpens
mitlub ma huwiex dovut u dan minhabba illi I-partijiet kienu
ftiehmu illi ladarba tingata’ I-kawza li kellhom bejniethom
il-kontendentl kienu ser jiftehmu fug ammont li ghandu
jithallas.

“Illi di piu ma ndabet I-ebda prova fuq il-valur tal-kera u fuq
id-danni allegatament sofferti mill-appellant [recte, |-
appellat].

‘i mix-xiehda tal-appellat, ma jirrizultawx il-provi
mehtiega in sostenn tat-talbiet minnu maghmlua liema
prova kienet tinkombi esklussivament lill-istess appellat u
dan skond il-massimu legali li min jallega jrid jipprova.

“Illi di piu il-grad tal-prova li a bazi tieghu tista’ tintlaga’ t-
talba huwa dak tal-bilan¢ ta' probabilitajiet. Mill-process
dan il-grad ma ntlahagx partikolarment il-mod neboluz
ghall-anhar |i bih xehed I-attur appellat li semma xi
zminijiet li dwaru ged jitlob il-hlas izda ma kienx ¢ar ghal
liema perijodu preciz ged jitlob il-hlas in kwistjoni.”

19. ll-kera kien ta’ zewg liri (Lm2) kuljum jew seba’ mija
u tletin lira (Lm730) fis-sena. Minn dak illi jidher mis-
sentenza fil-kawza quddiem il-Bord li jirregola |-Kera, fl-1
ta’ Novembru 1996 il-partijiet kienu ftiehmu illi I-konvenut
kien fadallu jhallas elf, tmien mija u sittin lira (Lm1,860)
ghall-kera mid-19 ta’ Ottubru 1993 sad-19 (recte, 18) ta’
Ottubru 1996. L-izgumbrament sehh f'Ottubru tal-2000, u
ghalhekk il-konvenut ghandu jaghti kera ta’ erba’ snin
ohra — minn Ottubru tal-1996 sa Ottubru tal-2000 — li jigu
elfejn, disa’ mija u ghoxrin lira (Lm2,920)*>. Mela bhala
kera |-konvenut ghandu jaghti erbat elef, seba’ mija u
tmenin lira (Lm 4,780)°, li hu aktar minn kemm intalab fi¢-
Citazzjoni.

20. L-aggravju illi I-kera mitlub huwa ecc¢essiv huwa
ghalhekk michud.

2 Lm730 x4 snin = Lm2,920.
3 Lm1,860 + Lm2,920 = Lm4,780.

21. Dwar il-hsara fil-fond, I-ewwel qorti gaghdet fuq il-
fatt illi meta l-attur, wara li ha |-fond fidejh, krieh lil terzi,
fil-ftehim ta’ kiri “hemm referenza specifika ghall-fatt li tliet
mitt lira kera kellhom jigu mahfura minhabba x-xoghol li
kellu jsir fil-fond mikri”. Dan il-fatt l-ewwel qorti qisitu
bhala prova li I-konvenut ghamel hsara fil-fond mikri.

22. ll-motivazzjoni moghtija mill-ewwel qgorti hija
dghajfa u xejn konkluziva. Bla ma nghidu wkoll illi ftehim
bejn tnejn min-nies bilkemm jista’ jitqies prova kontra terzi,
iI-fatt illi meta I-fond inkera lil terzi sar tnaqqis fil-kera
‘minhabba x-xoghol li kellu jsir” ma huwiex prova illi dak
ix-xoghol kien mehtieg minhabba hsarat. Mix-xiehda
hareg illi I-fond kien jehtieglu xoghlijiet meta nghata b’kiri
lill-konvenut, u dawn ix-xoghlijiet bagghu ma sarux matul
il-kiri.  L-indikazzjonijiet ghalhekk huma mhux illi I-
konvenut ghamel hsara fil-fond izda illi I-fond kien fi stat
hazin meta beda I|-kiri u hekk baga’ sa tmiem il-kiri.

23. Fil-fehma tal-qgorti ghalhekk il-konvenut ghandu
ragun meta jghid illi ma hemmx prova tal-hsarat, u I-
aggravju, safejn jolqot id-danni minhabba hsarat fis-
somma ta’ mitejn lira (Lm200), ghandu jintlaga’.

24.  L-ahhar aggravju jolqot ir-rikonvenzjoni. L-ewwel
gorti galet illi r-rikonvenzjoni ma setghetx issir ghax ma
hemmx ir-rabta li trid il-ligi bejn it-talbiet tal-attur u I-kontro-
talbiet tal-konvenut. L-aggravju tal-konvenut huwa illi |-
ewwel gorti galet illi I-kontro-talbiet ma johorgux mill-istess
fatt li minnu johorgu t-talbiet tal-attur, u wagfet hemm, bla
ma qieset illi rikonvenzjoni tista’ ssir ukoll “meta I-iskop tal-
kontro-talba tal-konvenut huwa li jpaci I-kreditu mitlub mill-
attur”.

25. Dan l-aggravju huwa gustifikat. Kemm il-kreditu
tal-attur ghall-kera u kemm dak pretiz mill-konvenut ghax-
xoghlijiet li jghid li ghamel huma krediti ta’ somma flus, li
hija fungibbli, u ghalhekk tista’ ssir tpacija bejniethom
hekk kif ikunu t-tnejn likwidi*. Ir-rikonvenzjoni ghalhekk
setghet issir taht [-art. 396(b) tal-Kodi¢i ta’
Organizzazzjoni u Pro¢edura Civili. Dan l-aggravju huwa
ghalhekk milqugh.

26. Ghalkemm I|-ewwel qorti, b’konsegwenza tad-
decizjoni li issa thassret dwar ir-rikonvenzjoni, ma qisitx il-

4 Art. 1197, Kod. Civ.

meritu tal-kontro-talbiet, u la qieset |-e¢¢ezzjonijiet ta’
preskrizzjoni u lanqas ghamlet likwidazzjoni, u ghalhekk il-
partijiet ma humiex sejrin ikollhom il-beneficéju tal-ezami
doppju dwar dawn il-kwistjonjiet, din il-gorti madankollu,
ukoll ghax il-kawza issa ilha pendenti aktar minn tnax-il
sena, hija tal-fehma illi ghandha tingeda bis-setgha
moghtija lilha taht |-art. 233 tal-Kodi¢i ta’ Organizzazzjoni
u Procedura Civili u tiddetermina hi dwar dawk il-
kwistjonijiet flok tibghat I-atti lura lill-ewwel gorti.

27. L-attur ressaq eccezzjoni ta’ preskrizzjoni taht I-
artt. 2148(a) tal-Kodi¢i Civili:

“2148. L-azzjonijiet hawn taht imsemmija jagghu bi
preskrizzjoni bl-gheluq ta’ tmintax-il xahar:

“(a) l-azzjonijiet tal-hajjata, skrapar, mastrudaxxi,
bennejja, bajjada, haddieda, argentieri, arluggara u ta’
persuni ohra li jahdmu sengha jew arti mekkanika, ghall-
prezz tal-opri jew tax-xoghlijiet taghhom, jew tal-materjal li
jfornu;”

28. Ressaq ukoll ec¢¢tezzjoni ta’ preskrizzjoni taht I-art.
2156 tal-Kodi¢i Civili, izda billi ma ipprecizax taht liema
wiehed mis-seba’ paragrafi ta’ dak I-artikolu gieghed
iressaq l-e¢¢ezzjoni, u I-qorti ma tistax taghzel il-paragrafu
hi ex officio, il-gorti ma hijiex sejra tqis din I-e¢¢ezzjoni.

29. Ghalkemm il-konvenut personalment ghamel
xoghlijiet ghall-attur, mix-xiehda hareg illi gabbad xi nies
ukoll biex jahdmu, u ghalhekk il-kondizzjoni legali tieghu
kienet x’aktarx ta’ kuntrattur milli ta’ bennej jew bajjad. L-
azzjoni tieghu ghalhekk ma tintlagatx bil-preskrizzjoni taht
l-art. 2148(a) izda bi preskrizzjoni taht disposizzjoni ohra
tal-ligi® li ma tressqitx mill-attur:

¢ id-disposizzjoni tal-ligi kontenuta fl-ittra (a) tal-
imsemmi artikolu tal-Kodi¢i Civili tirriferixxi ruhha ghal-
lokazzjoni ta’ opera, li biha I-persuni fug enumerati jkunu
obbligaw ruhhom li jaghtu x-xoghol taghhom, u mhux
ghal-locatio operis li biha l-imprenditur jobbliga ruhu li
jaghti, mhux ix-xoghol, imma I-prodott tax-xoghol — meta I-
lokazzjoni d’opera tkun konnessa ma’ organizzazzjoni ta’

° Art. 2149(a), Kod. Civ.

mezzi tekni¢i li timprimi lil-lokazzjoni I-karattru ta’ att
oggettivament kummergjali ..."°.

30. L-eccezzjoni hija ghalhekk mi¢huda.

31. Dwar il-quantum il-konvenut xehed illi b’kollox ix-
xoghol li ghamel ghall-attur jiswa erbat elef, erba’ mija u
tmintax-il lira (Lm4,418) izda ressaq biss provi dwar tlitt
elef, mija u tmienja u hamsin lira (Lm3,158)". It-talba tal-
konvenut ghalhekk tista’ tintlaga’ biss dwar din |-ahhar
somma.

32. L-ahhar eccezzjoni tal-attur tghid illi parti mix-
xoghol saret fi proprjeta li llum hija ta’ terzi. Dan il-fatt
izda ma ghandu ebda relevanza. Kien I-attur li gabbad lill-
konvenut jaghmel ix-xoghlijiet u ghalhekk, quddiem il-
konvenut, huwa l-attur li ghandu jhallas. L-ec¢¢ezzjoni hija
ghalhekk mi¢huda.

33.  Ghal dawn ir-ragunijiet il-qorti hekk tiddisponi mill-
appell:

34. tikkonferma s-sentenza appellata fejn ¢ahdet
l-ecéezzjonijiet ta’ preskrizzjoni mressqa mill-konvenut;
35. tirriformaha fejn illikwidat dak li ghandu jaghti

I-konvenut fis-somma ta’ erbat elef u erba’ mitt lira
(Lm4,400) u, minflok, tillikwida s-somma ta’ erbat elef u
mitejn lira (Lm4,200) — dags disat elef, seba’ mija u tlieta u
tmenin euro u sebgha u tletin ¢entezmu (€9,783.37);

36. thassarha fejn lagghet I-e¢cezzjoni tal-attur
illi r-rikonvenzjoni ma tiswiex u, minflok, tichad dik I-
eccezzjoni;

37. tichad |-eccezzjoni ta’ preskrizzjoni mressqa
mill-attur u tichad ukoll I-e¢¢ezzjonijiet |I-ohra tieghu;

38. tilga’ I-kontro-talba tal-konvenut izda biss billi
tghid illi l-attur ghandu jaghti lill-konvenut tlitt elef, mija u
tmienja u hamsin lira (Lm3,158) — dags sebat elef, tliet
mija u sitta u hamsin euro u sittax-il ¢entezmu
(€7,356.16); u

39. wara li ssir tpacija bejn dak li ghandu jaghti |-
konvenut u dak li ghandu jaghti l-attur, tikkundanna lill-
konvenut ihallas il-bilan¢ ta’ elfejn, erba’ mija u sebgha u

6 Joseph Mizzi nomine v. Joseph Delicata et, Kumm. 14 t'Ottubru 1954,

Vol. XXXVIII-IV-710. Ara wkoll Paul Sapienza v. Walter Antignolo,
Kumm. 5 ta’ Dicembru 1935, Vol. XXIX-I11-187 u Victor Muscat v. Edgar
Tabone, App. 18 ta’ Frar 1963, Vol. XLVII-I-102.

Fol. 84 tal-process tal-ewwel gorti.

ghoxrin euro u wiehed u ghoxrin ¢entezmu (€2,427.21),
flimkien mal-imghaxijiet relativi minn dakinhar li saret talba
ghall-hlas b’att gudizzjarju.

40. L-ispejjez, kemm tal-ewwel grad u kemm tal-appell,
jingasmu bin-nofs bejn il-partijiet.

< Sentenza Finali >

